Leiðbeiningar við vinnslu afkvæmarannsóknar í Fjárvís.is
Skilyrði þess að hrútur fái útreikninga í afkvæmarannsókn á Fjárvís.is, er að hann eigi lágmark 10 afkvæmi með kjötmat og 5 lömb af sama kyni dæmd lifandi.  Í styrkhæfri afkvæmarannsókn þarf hinsvegar að bera saman að lágmarki 5 hrúta sem hve um sig eiga að lágmarki 10 afkvæmi með kjötmat og 8 lömb af sama kyni dæmd lifandi. 
Áður en afkvæmarannsókn er gerð upp þarf að gera tvennt.

a) Skrá dóma á lifandi lömbum.

b) Staðfesta sláturupplýsingar frá sláturhúsi (eða skrá slátrun). 
a) Dómar á lifandi lömbum eru skráðir undir liðnum dómaskráning.  Byrja á að slá inn númer lambs og ef um fulldæmt hrútlamb er að ræða  setja x í reitinn “full skráning (hrútlömb)”.  Ef fótleggur er mældur og skráður þarf að setja x í reitinn “ skrá fótlegg.”   Fyrir fulldæmd hrútlömb kemur upp gluggi þar sem skrá þarf eftirfarandi upplýsingar:
1) Dagsetning

2) Tæki, á Vesturlandi notuð skosk ómmælingatæki sem fá tölustafinn 2. Á Vestfjörðum er staðsett hollenskt tæki sem fær tölustafinn 1.
3) Þungi á fæti, heil tala.

4) Fótleggur millimetrar.

5) Ómmælingar og lögun. Ef mælingar eru skráðar með aukastaf skal ekki slá inn kommuna, hún kemur sjálf.
6) Stigun, ekki þarf að slá inn kommu, heildarstig reiknast sjálfkrafa.

7) Athugasemdir, þarf ekki að skrá neitt en hér gæti verið gott að skrá galla s.s. trönu eða snúna fætur.

Fyrir gimbrar er dómaskráning einfaldari, færri þættir eru stigaðir en að öðru leyti sambærileg skráning.  Hægt er að skrá legglengd hjá gimbrum með því að haka við “skrá fótlegg.”
Stundum hefur lífþungi verið skráður inn áður en farið er í dómaskráningu og hefur það þá verið gert undir liðnum skrá þunga.  Þessi þungi kemur þá fram hjá lambinu þegar farið er í dómaskráningu.  Ef lambið er vigtað síðar um haustið og sá þungi á betur við dómaskráningu er hægt að breyta þunganum. 

b) Sláturupplýsingar er fljótlegast að skrá með því að staðfesta sláturupplýsingar en þann valkost er að finna á efst forsíðu Fjárvís.is þegar óstaðfestar sláturupplýsingar eru til staðar.  Smellið á staðfesta sláturupplýsingar og þá birtist valmynd.  Byrjið á að velja viðeigandi sláturdag ef fleiri en einn er í boði.  Þá birtist listi yfir þá gripi sem slátrað var þann dag en athugið að ef bæði hefur verið slátrað fullorðnu og lömbum sama daginn kemur það fram á tveimur listum, merktir SD og SF. Rétt er að yfirfara sláturupplýsingar vel áður en þær eru staðfestar, algengasta villa er að númer lamba séu mislesin í sláturhúsi. Listinn er lesin með því að færa bláu stikuna niður listann. Þegar allt er örugglega orðið rétt er ýtt á hnappinn “lesa inn í gagnagrunn.” Rétt er að benda á að hægt er að skrá inn sláturupplýsingar undir liðnum skrá slátrun en það er mun seinlegra en að staðfesta yfirfarnar sláturupplýsingar eins og lýst er hér að ofan. 
Skráðar þungaupplýsingar, dóma og slátrun er hægt að skoða undir liðunum, þungayfirlit, dómayfirlit og sláturyfirlit.  Ef gera þarf breytingar er hægt að smella á blýantinn fyrir aftan upplýsingar um viðkomandi grip. 


Sjálf afkvæmarannsóknin
Eftir að næganlegt magn upplýsinga um lífþunga, dóma og kjötmat lamba er komið inn í fjárvís en tímabært að skoða liðinn afkvæmarannsókn. 


Byrjað er á að velja hvort vinna á uppgjör fyrir lifandi lömb eða kjötmat. Rétt er að haka við reitinn “allir félagshrútar” svo allir hrútar sem notaðir voru komi örugglega með í uppgjöri.  Ef uppgjör er unnið fyrir lifandi lömb þarf að velja hvort um er að ræða hrúta eða gimbrar.  Að því loknu skal smella á hnappinn “sækja hrútalista” og koma þá upp allir hrútar sem eiga skráða dóma á fimm eða fleiri lömb af því kyni sem valið var að vinna með. Dekkið hrútalistann með því að færa músina niður eftir honum og færið hann í gluggann valdir hrútar með viðeigandi örvahnapp. Hægt er að færa einhverja hrúta til baka með öðrum örvahnapp ef þess þarf, annars er smellt á hnappinn “sækja lambalista”. Þá kemur upp listi yfir öll dæmd lömb þessara hrúta.  Ef einhver lömb hafa skráða dóma en teljast ekki marktæk í rannsókn, má henda þeim út með því að færa viðkomandi lamb yfir í reitinn “Ekki í uppgjöri” með örvahnapp sem er á milli reitanna. Næst er síðan smellt á hnappinn “reikna uppgjör” og eru þá reiknuð uppgjör fyrir hvern afkvæmahóp og þeir bornir saman bæði með þungaeinkunn og svokallaðri gæðaeinkunn. Í gæðaeinkunn vega ómmælingar að teknu tilliti til þunga mest en einnig hefur stigun talsverð áhrif. Til að vista þessa útreikninga þarf að smella á hnappinn “Vista uppgjörið”.

Þá er komið að kjötmatshlutanum. Byrjað er að velja kjötmat undir liðnum uppgjör en hér skiptir kyn lamba ekki máli.  Rétt að er haka við reitinn “allir félagshrútar” svo allir notaðir hrútar komi örugglega með.  Fylla þarf út reitina vöðvi 40% og fita 60% en afkvæmarannsóknir eru gerðar upp með þeim hætti.  Hægt er þó að láta Fjárvís reikna útkomuna með öðrum hlutföllum milli vöðva og fitu. Síðan er smellt á hnappinn “sækja hrútalista” og birtast þá þeir hrútar sem eiga kjötmatsupplýsingar fyrir 10 eða fleiri sláturlömb. Færa hrútana sem vinna á með yfir í reitinn valdir hrútar og smella á “sækja lambalista”.  Þá birtist listi yfir sláturlömb undan þessum hrútum.  Hér er hægt að tína úr lömb sem af einhverjum ástæðum eru ekki marktæk í afkvæmarannsókn, t.d. hafa búið við allt aðrar aðstæður en hópurinn í heild, s.s. undanvillingar, gengið í túninu allt sumarið o.s.fv.  Rétt er að leggja nokkra alúð við að tína úr ómarktæk lömb svo samanburður hrútanna verði sem réttlátastur. Þessa yfirferð vinnu enginn betur en sá sem hirt hefur hjörðina og þekkir best til aðstæðna. Að þessari yfirferð lokinni er smellt á hnappinn “reikna uppgjör” og birtist þá tafla með meðaltölum og hrútarnir bornir saman með fallþungaeinkunn og kjötmatseinkunn.  Ef þarna er smellt á “Vista uppgjör”  er uppgjör fyrir lifandi lömb og kjötmatsuppgjör sett saman í eina töflu og reiknuð heildareinkunn þar sem gæðaeinkunn og kjötmatseinkunn eru jafngildar. 
Þó uppgjörið hafi verið vistað er hægt að vista nýjar upplýsingar ofan í það allt þar til haustbók er skilað.  Á það helst við um kjötmatshlutann, ef uppgjör hefur verið unnið  til bráðabirgða, t.d. eftir fyrstu slátrun haustsins. 

Undir liðnum afkvæmarannsókn er hægt að skoða vistuð uppgjör með því að smella á þann lið efst í hægra horni valmyndarinnar. 

Að lokum má benda á að hægt er að nota kjötmatsútreikninga afkvæmarannsókna til að bera saman kjötmat og fallþunga lamba undan öllum hrútum sem notaðir voru, án þess að ómmælingar og dómar á lifandi lömbum séu fyrir hendi. 
